
Broj: 02-05-1104-10/12                                                                                                            
Sarajevo, 11.04.2012. godine

Na osnovu čl. 22. i 24. stav 4.  Zakona o Vladi Kantona Sarajevo (”Službene novine
Kantona Sarajevo”, broj: 24/03 - Prečišćeni tekst),  Vlada Kantona Sarajevo, na  65. sjednici
održanoj 11.04.2012. godine, donijela je sljedeći

Z A K LJ U Č A K

1. Utvrđuje se Prijedlog odluke o izmjenama i dopuni Odluke o osnivanju Kantonalne
javne ustanove Dom za djecu bez roditeljskog staranja.

2. Predlaže  se  Skupštini  Kantona  Sarajevo  da,  u  skladu  sa  Poslovnikom  Skupštine
Kantona Sarajevo, donese odluku iz tačke 1. ovog Zaključka.

                                                                                                     P R E M I J E R

                                                                                                         Fikret Musić

Dostaviti:  
1. Predsjedavajuća Skupštine Kantona Sarajevo
2. Skupština Kantona Sarajevo
3. Premijer Kantona Sarajevo 
4. Ministarstvo za rad, socijalnu  politiku, raseljena
    lica i izbjeglice Kantona Sarajevo
5. Evidencija                
6. A r h i v a 

web: http://vlada.ks.gov.ba
e-mail: premijer@ks.gov.ba; 

Tel: + 387 (0) 33 562-068, 562-070
Fax: + 387 (0) 33 562-211

Sarajevo, Reisa Džemaludina Čauševića 1

B o s n a  i  H e r c e g o v i n a
Federacija Bosne i Hercegovine
KANTON SARAJEVO

VLADA

ODLUKA
O IZMJENAMA I DOPUNI ODLUKE O OSNIVANJU KANTONALNE

JAVNE USTANOVE DOM ZA DJECU BEZ RODITELJSKOG STARANJA

Sarajevo, februar 2012.godine



Na osnovu čl. 12. stav 1. tačka j), 13. stav 1. tačka e) i 18. stav 1. tačka b) Ustava
Kantona  Sarajevo  („Službene  novine  Kantona  Sarajevo“,  br.  1/96,  2/96-Ispravka,  3/96-
Ispravka, 16/97, 14/00, 4/01 i 28/04), čl. 3. i 6. Zakona o ustanovama („Službeni list RBiH“,
br. 6/92, 8/93 i 13/94) i čl. 71. i 96. Zakona o socijalnoj zaštiti, zaštiti civilnih žrtava rata i
zaštiti porodice sa djecom („Službene novine Kantona Sarajevo“, br. 16/02, 8/03, 2/06, 21/06
i 17/10), Skupština Kantona Sarajevo je, na sjednici od _____________ 2012.godine, donijela

Prijedlog

O D L U K U
o izmjenama i dopuni Odluke o osnivanju

Kantonalne javne ustanove Dom za djecu bez roditeljskog staranja

Član 1.

U Odluci  o  osnivanju  Kantonalne  javne  ustanove  Dom za  djecu  bez  roditeljskog
staranja („Službene novine Kantona Sarajevo“, br. 27/06 i 31/07),  član 4. mijenja se i glasi:

„Član 4.
(Šifra djelatnosti)

Šifra djelatnosti Doma za djecu određena je prema Odluci o klasifikaciji djelatnosti
Bosne i Hercegovine 2010 („Službeni glasnik Bosne i Hercegovine“, broj: 47/10) i glasi:

87.90 Ostale djelatnosti socijalne zaštite u ustanovama sa smještajem
88.99   Ostale djelatnosti socijalne zaštite bez smještaja, d.n.“

Član 2.

U članu 9. u stavu (2) u tački b), iza riječi „poslovanju“, dodaju se riječi: „i godišnji
Program rada ustanove“.

Član 3.

Član 17. mijenja se i glasi:

„Član 17.
(Nadzor nad radom ustanove)

(1)  Nadzor  nad  zakonitošću  rada  i  nadzor  nad  stručnim  radom  Doma  za  djecu  vrši
Ministarstvo za rad, socijalnu politiku, raseljena lica i izbjeglice Kantona Sarajevo.

(2)  Inspekcijski  nadzor  nad  zakonitošću  rada  Doma  za  djecu  vrši  Kantonalna  uprava  za
inspekcijske poslove Kantona Sarajevo.“

Član 4.



Ovlašćuje  se  Zakonodavno-pravna  komisija  Skupštine  Kantona  Sarajevo  da  utvrdi
Prečišćeni  tekst  Odluke  o  osnivanju  Kantonalne  javne  ustanove  Dom  za  djecu  bez
roditeljskog staranja.

Član 5.

Ova odluka stupa na snagu osmog dana od dana objavljivanja u „Službenim novinama
Kantona Sarajevo“.

Broj:

Sarajevo,

PREDSJEDAVAJUĆA
SKUPŠTINE KANTONA SARAJEVO

Prof.dr. Mirjana Malić



O B R A Z L O Ž E N J E

I – PRAVNI OSNOV

Pravni  osnov  za  donošenje  Odluke  o  izmjenama  i  dopuni  Odluke  o  osnivanju
Kantonalne javne ustanove Dom za djecu bez roditeljskog staranja, sadržan je u odredbama
Ustava  Kantona  Sarajevo  („Službene  novine  Kantona  Sarajevo“,  br.  1/96,  2/96-Ispravka,
3/96-Ispravka, 16/97, 14/00, 4/01 i 28/04) i to:
- članu  13.  stav  1.  tačka  e)  kojim  je  propisano  da  je  Kanton  Sarajevo  zajedno  sa
Federacijom,  samostalno  ili  u  koordinaciji  sa  federalnim vlastima,  nadležan  za  socijalnu
politiku,
- članu 18. stav 1. tačka b) kojim je propisano da Skupština Kantona donosi zakone i
druge propise u okviru izvršavanja nadležnosti kantona, izuzev propisa koji su ovim Ustavom
ili zakonom dati u nadležnosti Vlade Kantona.

Pravni osnov je sadržan i u odredbama:
Zakona o  socijalnoj  zaštiti,  zaštiti  civilnih  žrtava  rata  i  zaštiti  porodice  sa  djecom

(„Službene novine Kantona Sarajevo“, br. 16/02, 8/03, 2/06, 21/06 i 17/10) i to:
- članu 71. kojim je propisano, između ostalog, da Skupština Kantona osniva kantonalne
ustanove socijalne zaštite  kao javne ustanove,  koje se osnivaju radi:  obavljanja stručnih i
drugih  poslova  iz  oblasti  socijalne  zaštite,  zbrinjavanja  određenih  kategorija  korisnika
socijalne zaštite, proučavanja pojava i problema u oblasti socijalne zaštite,
- članu 96.  kojim je  propisano da se Kantonalna javna ustanova Dom za djecu bez
roditeljskog staranja pruža usluge cjelokupnog zbirnjavanja, odgoja, školovanja, zdravstvene
zaštite, djeci bez roditelja i djeci čiji je razvoj ometen porodičnim prilikama.

Zakona o ustanovama („Službeni list RBiH“, br. 6/92, 8/93 i 13/94) i to:
- članu 3. kojim je utvrđeno da se za obavljanje javne službe osniva javna ustanova, da
se pod javnom službom u smislu ovog zakona podrazumijeva trajno i nesmetano obavljanje
djelatnosti u javnom interesu Republike Bosne i Hercegovine (u daljem tekstu: Republika),
opštine ili gradske zajednice, te da javnu ustanovu može osnovati Skupština Republike Bosne
i  Hercegovine  (u  daljem  tekstu:  Skupština  RBiH),  Skupština  opštine,  Skupština  gradske
zajednice i vjerske zajednice, samostalno ili sa drugim pravnim odnosno fizičkim licem, kada
nadležna Skupština ocijeni da za njeno osnivanje postoji javni interes,
- članu 6. kojim je propisano ko donosi akt o osnivanju ustanove te obavezan sadržaj
akta o osnivanju ustanove.

II – RAZLOZI ZA DONOŠENJE

Ovom odlukom je izvršena izmjena u dijelu šifre djelatnosti Ustanove, budući da je
istu  potrebno uskladititi  sa Odlukom o klasifikaciji  djelatnosti  Bosne i  Hercegovine 2010
(„Službeni glasnik Bosne i Hercegovine“, broj: 47/10).

Ovom odlukom je izvršena dopuna odredbi koje se odnose na obaveze ustanove prema
osnivaču  u  smislu  obaveznog  dostavljanja  jednom  godišnje  Osnivaču  Programa  rada
Ustanove,  s  obzirom da  je  odredbama  Ustava  Kantona  Sarajevo  propisano  da  Skupština
Kantona utvrđuje politiku i donosi programe razvoja Kantona, a što je ovom ministarstvu i
ustanovama  iz  oblasti  socijalne  zaštite  utvrđeno  i  kao  programski  zadatak  predviđen
Programom rada Skupštine Kantona Sarajevo i Programom rada Vlade Kantona Sarajevo.



Odlukom  je  izvršena  dopuna  odredbi,  u  cilju  usklađivanja  Odluke  o  osnivanju
Kantonalne javne ustanove Dom za djecu bez roditeljskog staranja sa čl. 101. i 165. Zakona o
socijalnoj zaštiti, zaštiti civilnih žrtava rata i zaštiti porodice sa djecom („Službene novine
Kantona Sarajevo“, br. 16/02, 8/03, 2/06, 21/06 i 17/10) kojim je razdvojeno vršenje nadzora
rada ustanova.

III – OBRAZLOŽENJE POJEDINIH ODREDBI

Član 1. Ovim članom izvršeno je usklađivanje šifre djelatnosti Ustanove sa Odlukom
o klasifikaciji djelatnosti Bosne i Hercegovine 2010 („Službeni glasnik Bosne i Hercegovine“,
broj: 47/10).

Član  2. Propisuje  se  obaveza  Ustanove  da  jednom  godišnje  Osnivaču  dostavlja
godišnji Program rada.

Član 3. Razdvojen je  nadzor  nad radom Ustanove na nadzor  nad stručnim radom
Ustanove i inspekcijski nadzor zakonitosti rada Ustanove.

Član 4. Regulisano je da će Zakonodavno pravna komisija Skupštine Kantona utvrditi
Prečišćeni tekst ove odluke.

Član 5. Regulisan je dan stupanja na snagu ove odluke.

POPRATNA DOKUMENTACIJA

file:///C:/Users/denisa.durakovic/Downloads/sjednice%20skupstina/socijala%20Odluke/Popratna%20dok%20djeca%20staranje.pdf

